
Prosjekt for felles organisasjonskultur, Vestland fylkeskommune 
 
Prosjektleiar utnemnde ved nyttår 2019 ei prosjektgruppe som skal utarbeide grunnlag for å formulere 
samfunnsoppdrag, visjon og verdiar som skal gjelde for alle tilsette i nye Vestland fylkeskommune. 
Føremålet med arbeidet er å skape grunnlag for bygging av ein felles organisasjonskultur i den nye 
organisasjonen.  
 
Felles verdiar, visjon og samfunnsoppdrag er verdfulle verktøy for langsiktig utvikling av leiarar og 
medarbeidarar. Dei gir eit overordna grunnlag for strategiutvikling, planarbeid, anbodsprosessar og 
rekruttering, og vert retningsgjevande for det daglege arbeidet i fylkeskommunen.  
 
Den nye toppleiargruppa er styringsgruppe for prosjektet og dei vert aktivt involvert i sluttarbeidet med å 
leggje fram forslag til formuleringane for Fellesnemnda på møtet 18. juni 2019.  
 
Prosjektleiar: Konst. Fylkesrådmann Ingrid K. Holm Svendsen (HFK) 
Prosjektkoordinator: Sen. rådgjevar Arild Sondre Sekse (HR/HFK) 
Medlemer i prosjektgruppa:  

 Jan Erik Weinbach (HR-rådgjevar/SFJ) 
 Agnete Norheim Kaldestad (overtannlege/HFK) 
 Tor-Einar Holvik Skinlo (ass. opplæringsdirektør/SFJ) 

Fagleg assistanse: PwC  
 
Aktivitetar så langt i prosjektet:  
- Workshop på utvida leiarsamling (80 leiarar frå båe fylka), Myrkdalen, 17. jan 2019 
- Workshop med 45 hovudtillitsvalde (båe fylka), Bergen, 23. jan 2019 
- Spørsmål om verdiar i spørjeundersøking før dialogmøte kommunar jan/feb 2019 
- Workshop med overtannlegar, båe fylka, Voss, 14. feb 2019  
- Spørjeundersøking til alle fast tilsette i båe fylka, utsendt 15. feb 2019 
- Spørjeundersøking til innbyggjarar (representativt utval v/ Norstat), utsendt 19. feb 2019 
- Arbeidsmøte i prosjektgruppa gjennom heile prosjektperioden. 

Planlagd aktivitet: 
- Informasjon og involvering av fylkeseldreråd, RMNF, UFU/ungdomspolitisk utval 
- Involvering av leiarar og tilsette på vidaregåande skular 
- Workshop om verdiar/visjon med Fellesnemnda, 13. mars 2019 
- Spørjeundersøking til alle medlemer av båe fylkesting.  
 
På denne måten samlar prosjektgruppa inn synspunkt og forslag både kvalitativt og kvantitativt. 
Toppleiargruppa vil arbeida med dette grunnlaget i april/mai og leggje fram forslag til samfunnsoppdrag, 
visjon og verdiar for fellesnemnda 18. juni.  
 
Meir informasjon vert gitt i møtet i fellesnemnda 13. mars 2019.   
 
 
 
 
 
 
 
 
 
 
 
 
 
 
 
 
 
 
 
 
 


